
не притчю, просте глаголеши, то и пять мужей самаряныне, от Христа 
реченных, не приточне разумеется». Симеон: «Ей, не приточне, но пис-
менне». Газский рече: «Святии отцы толкуют инии о пятих книгах Мои-
сеовых, инии о пяти чювствах убо притча». Симеон рече: «Отцы святии 
толкуют разумом духовным, а Христос господь рече просте письменным 

лу2І4 разумом». II Газский: «Покажи ми сие в писаниих». Симеон: «Рад по» 
казати». Газский: «Даждь ми на сем руку». Симеон рече: «Довлеет 
и слово». Тогда рече Епифаний: «Векую далече отбиваетеся от слова 
предложенаго. Се хощет Симеон слышати, аще во пристанищи сущим 
есть заслуга». Рече Симеон: «То ми есть слышати потребно». Возгласи 
Николай: «Повеждьте ми, еда уже души святых суть на небе и грешных 
во аде». Отвеща Симеон: «На се не ответую да не от вопроса единаго 
на другой перескочим. Даждь ми ответ на мое вопрошение, и тогда вопрос 
твой разрешится». Николай рече: «Еще святых души не в небе, ни греш­
ных во аде». Рече Симеон: «Поне о ангелех рцы ми, сущих уже в небе». 
il Николай рече: «Что ми о ангелех глаголати, хощу о душах». Симеон 
рече: «Где убо суть души, в пути ли или в пристанищи». Николай рече: 
«В пристанищи». Симеон рече: «Что есть пристанище?». На то не може 
Николай отвещати, даже настави его Газский глаголя, яко души суть 
в пристанищи несовершенном. Симеон рече: «Векую, владыко, настав-
ляеши, сам да ответствует». По сем престаша о настоящем беседовати. 
Бывшу молчанию на мале, паки вопроси Симеон Николая: «Желаю на-
учитися, како мы благочестивии имамы римляном ответовати на сие: 
Того ради сын есть образ отечь, яко от отца есть исходит. Оубо того 
ради и дух святый есть образ отечь и сыновей, яко от отца и сына исходит 
есть». Николай рече: «Кто глаголет духа святаго быти образом отчим 

"'об215 и с ы н о в н и м ? » . Рече Симеон: «Тако глаголет Василий святый и || инии 
учителие восточнии». Ту рече Газский: «Истинно се, яко Василий Ве-
\икий глаголет». Приложи Епифаний, яко и Дамаскин тажде утверждает. 
Тогда Николай рече: «Неудобный сей вопрос разрешению». Приложи 
Газский: «Аще разрешиши, будеши ми великий Аполлон». Рече 
Николай: «Не вся может человек знати». На то Николай: * «Аще если 
богослов правоверный, то сие должно ти ведети». Паки Николай: 
«Несть леть единому вся ведети». Ту рече Епифаний: «О велия 
се трудность, лучше дадим ему, отче, срока да добре помыслив, ответ 

л- 236 сотворит». Рече Симеон: «Буди срок, да добре ответует». II По немногим 
молчании паки Симеон рече: «Хощу, господине Николае, да речеши, како 
Христос есть совершен человек, понеже лица или ипостаси человеческия 
не имать». Николай, се услышав, рече: «Како лица не имать челове-
ческа?». Симеон рече: «Едино бо токмо лице бога Слова во Христе 
господе». Тогда Николай обратися к Газскому, вопроси гречески, 
едино ли лице во Христе господе. И научи ево Газский, яко едино есть. 
Он же, Николай, точию рече, яко не мощно бе двома лицема быти. Рече 
Симеон: «Даждь ответ славенским языком, да и прочий знают». Он рече: 
«Яко не знаю аз славенски беседовати, глаголи со мною латински». Рече 
Симеон: «Даждь ми ответ о совершенстве, се тебе силлогисм: [Т]ого 
ради аз есмь совершенный человек, яко имать естество человеческое 
и лице, но Христос господь не имать лица человеческого, точию бо 
естество имать человеческое, убо несть совершен человек». Зде рече 
Епиф[аний]: «Господине Николае, персона то же у латин, что суппозы 

» Так в ркп. По-видимому, описка Может быть, надо Симеон. * Так в ркп. 


